
				এই পাতাটির মুদ্রণ সংশোধন করা প্রয়োজন। 
ছায়াদর্শন । 8 )

লড টমাস লিটেলটন, যে সময়ে পিটুপ্লেসে তনুত্যাগ করেন, সে সময়ে, তাহার প্রাণ-বন্ধু এনদ্রুস্, “ডাৰ্টফোডো আপন শয়নকক্ষে, তন্দ্ৰাগ্ৰস্ত। তাহার একটু অসুস্থতা ছিল। সুনিদ্রা হয় নাই। ঘরে মৃদু আলো জ্বলিতেছিল। রাত্রি যখন বারটা,
তখন সাহস, কে তঁহার মশারি ধরিয়া টান দিল । তিনি চমকিয়া চাহিলেন । চাহিয়া দেখিলেন ও চিনিতে পারিলেন,- তাহার সম্মুখে,-অঙ্গে নৈশ-পরিচ্ছদ, শিরে নৈশ-শিরস্ত্ৰাণ,- লড টমাস লিটেলটন দণ্ডায়মান। শুধু দেখিলেন এমন নহে,- তাহার কথা স্পষ্ট শুনিতে পাইলেন । লিটেলটন বলিলেন,- “আমার সব ফুরাইয়া গিয়াছে। স্বপ্ন সত্য হইয়াছে। আমি এই সংবাদই তোমাকে বলিয়া যাইতে প্রেরিত হইয়াছি।” ।
পূর্বকৃত বন্দোবস্ত অনুসারে, রবিবার প্রাতে না আসিয়া, লিটেলটন, এরূপ অসময়ে, এই ভাবে আসিয়া উপস্থিত হইয়াছেন, ইহাতে এনদ্রুস বড় বিরক্ত হইলেন। লিটেলটন ও এনদ্রব্রুস্,- ইংরেজীতে বলিলে - একে অন্যের Bosom Friendl অথবা Boon Companion ; বাঙ্গালায়, প্ৰাণ-বন্ধু অথবা প্ৰমোদের ইয়ার। লিটলটন এনদ্রুসের সঙ্গে, এরূপ কৌতুক, পূর্বে আরও অনেকবার করিয়াছেন। এনদ্রব্রুস্ সিদ্ধান্ত করিলেন, ইহাও, স্বপ্নদৃষ্ট ঘটনা উপলক্ষে, লিটেলটনের তেমনই একট। কৌতুক মাত্র। এনদ্রুস্ স্বপ্নবিশেষের সত্যতা ও ছায়া-দর্শনতত্ত্বে ঘোরতর অবিশ্বাসী ছিলেন । তিনি কহিলেন,-“এমন অসময়ে এসেছ, এখন বল দেখি, কোথায় তোমার শয়নের স্থান

